                                                                                                    Солтүстік Қазақстан облысының денсаулық сақтау басқармасы басшысының 

2016 жылғы  18 наурыздағы
№  161 бұйрығымен бекітілген
2016 жылға тегін медициналық көмектің кепілдік берілген көлемі аясында А гепатитіне қарсы инактивті вакцина сатып алу бойынша тендерге қатысу және тендерлік өтінімдер дайындау үшін әлеуетті өнім берушілерге ұсынылатын
ТЕНДЕРЛІК ҚҰЖАТТАМА 

2016 жылға тегін медициналық көмектің кепілдік берілген көлемі аясында А гепатитіне қарсы инактивті вакцина сатып алу бойынша тендерге қатысу және тендерлік өтінімдер дайындау үшін әлеуетті өнім берушілерге тендер ұйымдастырушысы  - Солтүстік Қазақстан облысының денсаулық сақтау басқармасы ұсынатын осы тендерлік құжаттама (бұдан әрі – тендерлік құжаттама) Қазақстан Республикасы Үкіметінің 2009 жылғы 30 қазандағы № 1729 қаулысымен бекітілген тегін медициналық көмектің кепілді көлемін көрсету үшін дәрілік заттар, алдын алу (иммунобиологиялық, диагностикалық, дезинфекциялық) препараттарды, медициналық мақсаттағы бұйымдарды, және медициналық техника, фармацевтикалық қызметтерді сатып алуды ұйымдастыру және өткізу Ережесіне (бұдан әрі – Ереже) сәйкес әзірленді.

Тендердің ұйымдастырушысы:

«СҚО денсаулық сақтау басқармасы» ММ, Солтүстік Қазақстан облысы, Петропавл қаласы, Театральная көшесі, 56а, БСН 970340001019, ЖСК KZ92070102KSN4801000, БИК KKMFKZ2A, Қазақстан Республикасы Қаржы министрлігінің Солтүстік Қазақстан облысы бойынша Қазынашылық департаменті» ММ, Петропавл қаласы, КБе 16, мекеме коды 12, мақсат коды 171, бюджеттік есепшот 2533251.

Депозиттік есепшот: ИИК KZ980705022533251001.

Тендерлік құжаттама тегін беріледі.

1-бөлім Кіріспе

1. Тендер мәні
1. 2016 жылға тегін медициналық көмектің кепілдік берілген көлемі аясында А гепатитіне қарсы инактивті вакцина (бұдан әрі – Тауар) сатып алу бойынша тендер өткізу жөніндегі осы тендерлік құжаттама ықтимал өнім берушілердің олардың тендерге қатысу туралы толық ақпарат ұсынуы үшін әзірленді.
2. Тендер вакциналарды жеткізушілерді анықтау мақсатында өткізіледі. Сатып алынатын тауардың толық тізбесі Тендерлік құжаттаманың 1-қосымшасында келтірілген.
3. Тендердің ұйымдастырушысы/Тауардың тапсырыс берушісі болып Солтүстік Қазақстан облысының денсаулық сақтау басқармасы болып табылады.

4. Сатып алу үшін бөлінген сома Тендерлік құжаттаманың 1-қосымшасында келтірілген.

5. Жеткізу мерзімі: 2016 жылжың 2-тоқсаны.
2. Төлемнің базалық шарттары

6. Төлемнің базалық шарттары: Тапсырыс берушінің тауарлар үшін ақы Жеткізушіге толық көлемде жеткізілу фактісі бойынша бюджеттік қаражат бөлінуге қарай теңгеде төленеді, 30% аванс қарастырылған.
3. Әлеуетті өнім берушілердің заңдылықтары және біліктіліктері

7. Тендерге сапасы бойынша техникалық сипаттамада (Тендерлік құжаттаманың 2-қосымшасы) көрсетілген талаптарға сай келетін сатып алынатын тауардың жеткізілуіне кепіл беретін медициналық мақсаттағы бұйымдардың өндірісімен және/немесе өткізумен айналысатын барлық тілек білдірген әлеуетті өнім берушілер жіберіледі.
8. Тендерге қатысу үшін әлеуетті өнім беруші мынадай біліктілік талаптарына сәйкес болуы тиіс:
     1) фармацевтикалық қызметпен және (немесе) Қазақстан Республикасының заңнамасында көзделген лицензияланатын қызметтің басқа түрлерімен айналысуға лицензиясының және (немесе) денсаулық сақтау саласындағы уәкілетті органның хабарламаны қабылдау туралы талонының немесе халыққа қызмет көрсету орталығының қабылдау туралы белгісі бар хабарлама көшірмесінің немесе электрондық құжат нысанындағы талонның болуы;
2) кәсіби біліктілікті меңгеру, сондай-ақ Қазақстан Республикасының фармацевтика нарығында кемінде бір жыл жұмыс тәжірибесінің болуы (бұл талап өндірушілерге қолданылмайды); 
3) жасасқан шарттар бойынша міндеттемелерді орындау үшін қажет қаржылық, материалдық және еңбек ресурстарының болуы;  4) шарттар жасасу үшін азаматтық құқықтық қабілеттілікті меңгеру;
5) Қазақстан Республикасының заңнамалық актілеріне сәйкес сатып алуды өткізу сәтіне төлем төлеуге қабілетті болу, таратылуға жатқызылмауға тиіс, оның қаржы-шаруашылық қызметі тоқтатылмауға тиіс; 
6) жосықсыз әлеуетті өнім берушілердің (өнім берушілердің) тізбесінде болмауы;
7) профилактикалық бұйымдардың әлеуметтік өнім берушісінің сатып алуға ұсынылатын профилактикалық бұйымдарды өндіруші не өндірушінің ресми өкілі мәртебесі болуы тиіс;
8) үш айдан асатын мерзімде салық берешегі болмауы тиіс.
8-1. Сатып алынатын өндірушінің ресми өкілі мәртебесі бар сатып алынатын медициналық мақсаттағы заттардың әлеуметтік өнім берушісі бір лот бойынша сатып алынатын бұйымдардың бір ғана өндірушісін білдіреді.
9) шарт жасау үшін артықшылық құқығын алу үшін дәрілік заттар сатып алу және жеткізуге ұзақ мерзімді шарттар жасау кезінде нысанның тиісті өндіруші практика (GMP) талаптарына сәйкес келетіндігі туралы сертификат болуы тиіс.
Әлеуетті өнім беруші өзінің біліктілік талаптарына сай келетіні растау үшін сатып алудың ұйымдастырушысына Ережеде қарастырылған құжаттарды ұсынады.

2-бөлім. Тендерлік құжаттама
1. Тендерлік құжаттаманың мазмұны
9. Осы тендерлік құжаттама мына ақпараттан тұрады:

1) әлеуетті өнім берушілер өзінің қойылатын біліктілік талаптарына сәйкестігін растау үшін ұсынатын құжаттарға қойылатын талаптар;
2) Ереженің 8-тармағында көрсетілген ақпарат;

3) тендерлік құжаттаманың 1-қосымшасына сәйкес сатып алынатын профилактикалық препараттардың тізбесі;

4) тендерлік құжаттаманың 2-қосымшасына сәйкес препараттарға қойылатын техникалық сипаттамалар;
5) тендерлік құжаттаманың 3-қосымшасына сәйкес кәсіпкерлікпен айналысатын жеке тұлғалар және заңды тұлғалар үшін тендерге қатысуға өтінім;
6) тендерлік құжаттаманың 4-қосымшасына сәйкес тендерлік өтінімді (Банктік кепіл) және төлем тапсырмасы түрінде қамтамасыз ету;
7) тендерлік құжаттаманың 5-қосымшасына сәйкес қарыз жоқтығы туралы банк анықтамасы;
8) тендерлік құжаттаманың 6-қосымшасына сәйкес бағалар таблицасын ұсынудың нысаны;
9) тендерлік құжаттаманың 7-қосымшасына сәйкес сатып алу туралы шарттың жобасы;

10) тендерлік құжаттаманың 8-қосымшасына сәйкес әлеуетті өнім берушінің өтініміне қоса берілетін құжаттардың тізімін толтыру нысаны;
11) тендерлік құжаттаманың 9-қосымшасына сәйкес мамандар, бар-жоғы, саны туралы мәліметтер толтыру нысаны.
Тендерлік құжаттаманың мазмұны жөнінде түсініктеме беру тәсілдері

Әлеуетті өнім беруші тендерді ұйымдастырушыдан тендерлік өтінімді ұсынудың соңғы мерзімі аяқталғанға дейін он күнтізбелік күннен кешіктірмей тендерлік құжаттамаға түсініктеме сұрауға құқылы. Әлеуетті өнім берушілердің сұранымдарын сатып алу ұйымдастырушысына мына деректемелер бойынша жіберу қажет: 150000, Солтүстік Қазақстан облысы, Петропавл қаласы, Театральная көшесі, 56а, «СҚО денсаулық сақтау басқармасы» ММ, мемлекеттік сатып алу бөлімі, 24-кабинет.

Тендерді ұйымдастырушы өтінімді алған күнінен бастап үш жұмыс күнінен кешіктірмей сұраным жасаған авторды көрсетпей тендерлік құжаттама берілген барлық әлеуетті өнім берушілерге тиісті түсініктеме жіберуі тиіс.
Тендерді ұйымдастырушы тендерлік өтінімді ұсынудың соңғы мерзіміне дейін жеті күнтізбелік күннен кешіктірмей жеке бастамасымен немесе әлеуетті өнім берушілердің сұранымына жауапқа тендерлік құжаттамаға өзгерістер енгізуге құқылы.
Енгізілген өзгерістердің міндетті күші болады және олар туралы тендерлік, құжаттама берілген барлық әлеуетті өнім берушілерге дереу хабарланады. Бұл ретте тендерді ұйымдастырушы тендерлік өтінімдердегі осы өзгерістерді әлеуетті өнім берушілердің есепке алуы үшін тендерлік өтінімдерді ұсынудың соңғы мерзімін кемінде бес жұмыс күніне ұзартады.
3-бөлім.  Тендерлік өтінімдердің әрекет ету мерзімі, мазмұны, ұсынылуы, өзгертілуі және қайтарылуы  

1. Тендерлік өтінімдердің әрекет ету мерзімі, мазмұны, ұсынылуы, өзгертілуі және қайтарылуы  

10. Тендерге қатысуға ниет білдірген әлеуетті өнім беруші тендерлік өтінімдерді ұсынудың соңғы мерзімі аяқталғанға дейін тендерлік құжаттамаға сәйкес жасалған тендерлік өтінімді мөрленген түрде тендерді ұйымдастырушыға ұсынады.
11. Тендерлік өтінімдерді ұсынудың соңғы мерзімі аяқталғаннан кейін ұсынылған тендерлік өтінімдер ашылмайды және оны ұсынған әлеуетті өнім берушіге қайтарылады.
12. Тендерлік өтінімнің қолданылу мерзімі тендерлік өтінімдер бар конверттерді ашу күнінен бастап 
60 күнтізбелік күн болып белгіленді.
13. Тендерге қатысуға ниет білдірген әлеуетті өнім берушінің тендерлік өтінімі мыналарды қамтуы тиіс:
1) тендерлік құжаттаманың 3-қосымшасына сәйкес тендерге қатысуға өтінім. Тендерлік құжаттаманың 
8-қосымшасына сәйкес нысан бойынша өтінімге қоса берілетін құжаттардың тізімдемесі электрондық нұсқада міндетті түрде беріледі;
2) әлеуетті өнім берушіге қойылатын біліктілік талаптарына сәйкестігін растайтын құжаттар:
      дәрілік заттарды көтерме, бөлшек саудада өткізуге әлеуетті өнім берушінің құқығын растайтын лицензиялардың көшірмелері және (немесе) денсаулық сақтау саласындағы уәкілетті органның хабарламаны қабылдау туралы талоны немесе халыққа қызмет көрсету орталығының қабылдау туралы белгісі бар хабарламасының көшірмесі немесе медициналық мақсаттағы бұйымдарды көтерме, бөлшек саудада өткізуге электрондық құжат нысанындағы талоны;
тиісті мемлекеттік орган (кәсіпкерлік қызметті жүзеге асыратын жеке тұлға үшін) берген, заңды тұлғаның құрмай-ақ кәсіпкерлік қызметті жүзеге асыруға құқық беретін құжаттың нотариаттық куәландырылған көшірмесі;
Қазақстан Республикасының заңнамалық актілерінде міндетті аудит жүргізу белгіленген заңды тұлғалардың соңғы қаржы жылындағы аудиторлық есебінің түпнұсқасы немесе нотариаттық куәландырылған көшірмесі. Егер конверттерді ашу ағымдағы жылдың 1 маусымына дейінгі мерзімде жүргізілген жағдайда, соңғы қаржы жылының алдындағы қаржы жылындағы аудиторлық есептің түпнұсқасы нотариаттық куәландырылған көшірмесі ұсынылады;
заңды тұлғаны мемлекеттік тіркеу (қайта тіркеу) туралы куәліктің нотариат куәландырған көшірмесі не заңды тұлғаны мемлекеттік тіркеу (қайта тіркеу) туралы анықтама, жеке куәліктің немесе төлқұжаттың көшірмесі (кәсіпкерлік қызметті жүзеге асыратын жеке тұлға үшін);
заңды тұлға үшін Жарғының нотариаттық куәландырылған көшірмесі (егер Жарғыда құрылтайшылардың, қатысушылардың немесе акционерлердің құрамы көрсетілмеген жағдайда, акцияларды ұстаушылардың тізілімінен үзінді көшірме немесе құрылтайшылардың, қатысушылардың құрамы туралы үзінді көшірме немесе құрылтай шартының нотариаттық куәландырылған көшірмесі);
Қазақстан Республикасының заңнамалық актілеріне сәйкес төлем мерзімі ұзартылған жағдайларды қоспағанда, тендерлік өтінімдер салынған конверттерді ашу күнінің алдындағы бір айдан кешіктірілмей берілген үш айдан асқан салық төлеушінің Қазақстан Республикасы бойынша салық берешегінің, міндетті зейнетақы жарналары, міндетті кәсіптік зейнетақы жарналары мен әлеуметтік аударымдар бойынша берешегінің жоқ (бар) екені туралы тиісті салық органының белгіленген нысандағы анықтамасының салық органының басшысы не орынбасары қол қойған және аталған салық органының мөрімен бекітілген түпнұсқасы. Көрсетілген анықтама электрондық түрде берілген кезде уәкілетті органның электрондық цифрлық қолтаңбасымен расталады;
      әлеуетті өнім беруге қызмет көрсетілетін банктің немесе банк филиалының қолы және мөрі бар әлеуетті өнім берушінің осы Ережеге 5-қосымшаға сәйкес Қазақстан Республикасы Ұлттық Банкі басқармасының қаулысымен бекітілген Екінші деңгейдегі банктердегі және ипотекалық ұйымдардағы және «Қазақстанның даму банкі» акционерлік қоғамындағы бухгалтерлік есеп шоттарының үлгі жоспарына сәйкес банктің немесе банк филиалының алдындағы міндеттемелерінің барлық түрлері бойынша анықтама берілген күннің алдындағы үш айдан астам созылған мерзімі өткен берешектің жоқтығы туралы анықтаманың түпнұсқасы (егер әлеуетті өнім беруші бірнеше банктің немесе банк филиалдардың, сондай-ақ шетелдік банктің клиенті болып табылған жағдайда, бұл анықтама осындай банктердің немесе банк филиалдарының әрқайсысынан ұсынылады). Анықтама тендерлік өтінімдер салынған конверттерді ашу күнінің алдындағы бір айдан кешіктірмей берілуі тиіс. Анықтамаға қол қойған лауазымды тұлғаның өкілеттігін растайтын құжаттың болмауы осындай әлеуетті өнім берушіні біліктілік талаптарына сәйкес емес деп тану үшін негіздеме болып табылмайды;
      Тендерлік құжаттаманың 9-қосымшасына сәйкес біліктілігі, мамандығы бойынша жұмыс өтілі көрсетіле отырып, мамандардың болуы және саны туралы мәліметтер;
шарт жасасуға басым құқық алу үшін дәрілік заттарды сатып алуға және дәрілік заттарды, медициналық мақсаттағы бұйымдарды жеткізуге ұзақ мерзімді шарт жасасу кезінде тиісті өндірістік практика (GMP) және/немесе дәрілік заттарды тегін медициналық көмектің кепілдік берілген көлемін көрсету жөніндегі фармацевтикалық көрсетілетін қызметтерді сатып алу кезінде тиісті дистрибьюторлық практика (GDP) талаптарына объектінің сәйкестігі туралы сертификат болуға тиіс.

егер әлеуетті өнім беруші Қазақстан Республикасының резиденті болып табылмаса және Қазақстан Республикасының салық төлеушісі ретінде тіркелмеген жағдайда, Қазақстан Республикасының салық органынан осы әлеуетті өнім берушінің Қазақстан Республикасының резиденті еместігі және салық есебіне тұрмайтыны туралы анықтаманың түпнұсқасы немесе нотариалды куәландырылған көшірмесі беріледі;
3) осы Ережеге 6-қосымшаға сәйкес жеткізілетін профилактикалық препараттардың, қосалқы қызметтердің құнын қоса алғанда, түпкі бағасын құрайтын, әлеуетті өнім берушінің барлық нақты шығындары қамтылуға тиіс әлеуетті өнім беруші ұсынатын баға кестесі;
4) ұсынылатын тауардың нақты техникалық сипаттамасы көрсетілген doc* форматындағы қағаз және электрондық түрдегі техникалық ерекшеліктер;
5) ұсынылатын қосалқы қызметтер;
6) тендерлік өтінімді қамтамасыз етуді енгізуді растайтын құжаттардың түпнұсқасы;
7) ұсынылатын дәрілік заттардың, профилактикалық (иммундық-биологиялық, диагностикалық, дезинфекциялық) препараттардың, медициналық мақсаттағы бұйымдар мен медициналық техниканың, фармацевтикалық қызметтердің осы Ережеде көзделген талаптарға сәйкестігін растайтын құжаттар;
7-1) мемлекеттік санитариялық-эпидемиологиялық қадағалау органдары берген «суыту тізбегі» болуы қажет болған жағдайда дәрілік заттар айналымы саласындағы уәкілетті органның аумақтық бөлімшелері берген дәрілік заттарды сақтау мен тасымалдау үшін жағдайдың бар-жоғын тексеру актісі (актілер өтінімдер салынған конверттерді ашу күніне дейін бір жылдан кешіктірілмей берілуі тиіс);
8) тендерлік құжаттамаға сәйкес ұсыну үшін қажетті басқа да құжаттар.
Әлеуетті өнім берушісінің тендерлік құжаттамасында жоғарыда  қарастырылған құжаттардан басқа  мынадай құжаттар болуы тиіс:
өтінім берілген тауарларды өндірушілермен не өндірушінің ресми өкілдерімен жасалған шарттардың нотариаттық куәландырылған көшірмелері өтінілген тауарлардың көлемдері мен тізбесі көрсетілген);
тіркеу куәлігіне сәйкес өндіруші немесе өндіруші зауыт растаған профилактикалық препараттарды жеткізу кестесі.
14. Әлеуетті өнім беруші тендерлік өтінімді ұсынудың мерзімі аяқталғанға дейін өзінің тендерлік өтінімін өзгертуге немесе қайтарып алуға құқылы. Бұл ретте ол өзінің тендерлік өтінімінің кепілдік қамтамасыз етілуін қайтарып алуға құқылы.
Әлеуетті өнім берушінің тендерлік өтінімді қайтарып алу туралы хабарламасы тендерлік өтінімдерді ұсынудың соңғы мерзімінен кешіктірілмей, сатып алуды ұйымдастырушыға жазбаша түрде жіберілуі тиіс.
Тендерлік өтінімді ұсынудың соңғы мерзімі өткеннен кейін тендерлік өтінімдерге өзгерістер енгізуге жол берілмейді.

2. Тендерлік өтінім мен төлемнің валютасы

15. Әлеуетті өнім берушілердің тендерлік өтінімдерінің бағасы теңгеде көрсетілуі тиіс.

16. Өнім берушілерге нақты ақы қаржы органдары бюджет қаражатын бөлуіне қарай теңгемен  төленеді.
3. Тендерлік өтінімді кепілдікті қамтамасыз өту
17. Тендерлік өтінімді ұсынған кезде бір мезгілде шағын кәсіпкерлік субъектілері болып табылатын әлеуетті өнім берушілер сатып алынатын фармацевтикалық қызметтер құнының бір жарым пайызы мөлшерінде тендерлік құжаттамада көзделген тәсілімен және шарттарда оның тендерлік өтінімінде ұсынылған нысанда тендерлік өтінімді кепілдікті қамтамасыз етуді енгізеді:

1) «СҚО денсаулық сақтау басқармасы» ММ, СТН 481400052328, БСН 970340001019, ЖСК KZ98 0705 0225 3325 1001, БСК KKMFKZ2A «Қазақстан Республикасы Қаржы министрлігінің Солтүстік Қазақстан облысы бойынша Қазынашылық департаменті» ММ, Петропавл қаласы, мекеме коды 12, мақсат коды 171 банктік есепшотта орналастырылған ақшалай кепілдік.
2) банктік кепілдік тендерлік құжаттаманың 5-қосымшасына сәйкес.

  18.    Тендерлік өтінімді кепілдікті қамтамасыз етудің мерзімі тендерлік өтінімнің мерзімінен кем болмауы тиіс. 
19. Тендерді ұйымдастырушы тендерлік өтінімді кепілдікті қамтамасыз етуді бес жұмыс күні ішінде туындаған мынадай жағдайларда:
1) тендер жеңімпазын қоспағанда, тендерлік өтінімнің мерзімі асқан;
2) әлеуетті өнім берушінің тендерлік өтінімдерді ұсынудың соңғы мерзімі аяқталғанға дейін тендерлік өтінімді кері қайтарып алған;
3) тендерлік өтінім тендерлік құжаттаманың талаптарына сәйкес емес деп қабылдамаған;
4) басқа өнім беруші тендер жеңімпазы деп танылған кезде;
5) тендер жеңімпазы анықталмастан, сатып алу рәсімдері тоқтатылған;
6) сатып алу туралы шарттың күшіне енуі және тендерлік құжаттамада көзделген сатып алу туралы шарттың орындалуын қамтамасыз етуді тендер жеңімпазының енгізу сәтінен бастап кері қайтарады.
20. Тендерлік өтінімді кепілдікті қамтамасыз ету тендерлік өтінімді ұсынған және оны қамтамасыз ету, егер әлеуетті өнім беруші:
1) тендерлік өтінімдерді ұсынудың соңғы мерзімі асқаннан кейін тендерлік өтінімді кері қайтарып алса немесе өзгертсе;
2) тендер жеңімпазы болып анықталса, бірақ сатып алу туралы уақтылы шарт жасаспағанда жағдайларда әлеуетті өнім берушіге қайтарылмайды.
4. Тендерлік өтінім тілі

21. Әлеуетті өнім беруші дайындалған тендерлік өтінім, сондай-ақ барлық корреспонденция және тендерлік өтінімге қатысты құжаттар, сатып алу туралы шарт Қазақстан Республикасының тілдер туралы заңнамасына сәйкес тілде құрылады және ұсынылады. Әлеуетті өнім беруші ұсынатын ілеспе құжаттама және баспасөз әдебиет егер сәйкес бөлімдердің тендерлік өтінім тілінде нақты аудармасы бар болған жағдайда басқа тілде ұсынуға болады, осы жағдайда тендерлік өтінімді түсіну мақсатында мемлекеттік және орыс тілдерінде ұсынылған құжаттарда артықшылық болады.

4-бөлім. Тендерге қатысу үшін тендерлік өтінімдер беру 

1. Тендерлік өтінімді рәсімдеу және визалау
22. Тендерлік өтінімді әлеуетті өнім беруші тендер ұйымдастырушысына беттері нөмірленген тігілген түрде ұсынады және соңғы беті мөрімен куәландырылады.
23. Тендерлік өтінімнің техникалық өзіндік ерекшелігі (тігілген түрде, беттері нөмірленген, соңғы беті заңды тұлғаның немесе кәсіпкерлік қызметті жүзеге асыратын жеке тұлғаның қолымен және мөрімен бекітілген болуы тиіс), кепілдікті қамтамасыз етудің түпнұсқасы тендерлік өтінімге жеке қоса беріледі және тендерлік құжаттаманың 25-тармағына сәйкес ресімделген тендерлік өтініммен бір конвертке салынып, жабылады.
24. Тендерлік өтінім басылуы немесе өшірілмейтін сиямен жазылуы және оған әлеуетті өнім беруші қол қоюы тиіс. Тендерлік өтінімде әлеуетті өнім берушінің грамматикалық немесе арифметикалық қателерді түзетуі қажет болатын жағдайларды қоспағанда, жолдар арасында ешқандай өндірме, өшірілген сөздер немесе толықтырулар болмауы тиіс.
25. Әлеуетті өнім беруші тендерге қатысуға өтінімді конвертке желімдейді. Конвертте әлеуетті өнім берушінің атауы мен заңды мекен-жайы көрсетілуі тиіс. Конверт Тендерлік құжаттамада көрсетілген мекен-жай бойынша тендерді ұйымдастырушыға жіберілуі және мынадай жазулар болуы тиіс: "2016 жылға тегін медициналық көмектің кепілдік берілген көлемі аясында А гепатитіне қарсы инактивті вакцина сатып алу бойынша тендер" және "2016 жылғы 12 сәуір жергілікті уақытпен сағат 11.00-ге дейін ашпаңыз".
2. Тендерлік өтінімдер берілетін жер және соңғы мерзімі
26. Тендерлік өтінімдерді әлеуетті өнім берушілер немесе олардың уәкілетті өкілдері тендердің ұйымдастырушысына  мына мекенжайға қолма-қол немесе тапсырысты пошта байланысын пайдаланып ұсынады: 150000, Солтүстік Қазақстан облысы, Петропавл қаласы, Театральная көшесі, 56а, «СҚО денсаулық сақтау басқармасы» ММ, мемлекеттік сатып алу бөлімі, 24-кабинет. 2016 жылғы 12 сәуір жергілікті уақытпен сағат 10.00. дейін.

27. Тендерлік өтінімдер Ереженің талаптарына және осы Тендерлік құжаттаманың талаптарына сәйкес ұсынылуы тиіс.

5-бөлім. Тендерлік өтінімдерді ашу, бағалау және салыстыру
1.  Тендерлік өтінімдер салынған конверттерді ашу
28. Тендерлік өтінімдер салынған конверттерді Солтүстік Қазақстан облысы, Петропавл қаласы, Театральная көшесі, 56а, Солтүстік Қазақстан облысының денсаулық сақтау басқармасы, отырыстар залы мекенжайы бойынша 2016 жылғы 12 сәуір жергілікті уақытпен сағат 11.00-де тендерлік комиссия ашады.

Әлеуетті өнім берушілер және олардың уәкілетті өкілдері тендерлік өтінімдер  салынған конверттер ашу кезінде қатысуға құқылы.

 Тендер ұйымдастырушысы хабарландыруда және осы тендерлік құжаттамада белгіленген мерзімде және тәртіпте ұсынылған әлеуетті өнім берушілердің өтінімдері бар конверттер ашылады.

29. Тендерлік өтінімдер бар конверттерді ашу рәсіміне қатысатын әлеуетті өнім берушінің уәкілетті өкілдері өздерінің қатысуын растап, олардың өкілеттіктерін растайтын құжаттар ұсынуы және мына мекенжай бойынша әлеуетті өнім берушілердің журналында тіркелуі тиіс: Солтүстік Қазақстан облысының денсаулық сақтау басқармасы, 24-кабинет,  2016 жылғы 12 сәуір жергілікті уақытпен сағат 10.45-те.
Әлеуетті өнім берушілер немесе олардың уәкілетті өкілдері тендерлік комиссияға олар тендерлік өтінімдер бар конверттерді ашу рәсімін жазу үшін пайдаланбақшы аудио жазба және бейне түсірілімнің техникалық құралдары туралы хабардар етеді. 
30. Тендерлік өтінімдер салынған конверттерді ашу кезінде тендерлік комиссияның хатшысы қатысушы тұлғаларға тендерге қатысушы әлеуетті өнім берушілердің атауы мен мекен-жайын, олардың ұсынған бағаларын, жеткізу және төлеу шарттарын, егер құжатта көрсетілген болса өтінімдерін кері қайтару және өзгерістер, тендерлік өтінімді құрайтын құжаттардың болуы туралы ақпаратты хабарлайды және аталған ақпаратты тендерлік өтінімдер салынған конверттерді ашу хаттамасына тіркейді.

2. Тендерлік өтінімдерді бағалау және салыстыру
31. Тендерлік өтінімдерді бағалау және салыстыру кезінде:
1) тендерлік комиссия әлеуетті өнім берушілерден олардың тендерлік өтінімдеріне байланысты тендерге қатысуға өтінімдерді қарауды, бағалауды және салыстыруды жеңілдету үшін түсіндірулерді сұратуға құқылы;
2) біліктілік талаптары мен тендерлік құжаттаманың талаптарына сай келмейтін тендерлік өтінімдерді осы талаптарға сәйкес келтіру үшін сұратуларға, ұсыныстарға немесе толықтыруларға жол берілмейді.
32. Тендерлік комиссия, егер:
1) әлеуетті өнім беруші біліктілік талаптарына сәйкес келмесе;
2) тендерлік құжаттамада көзделген нысанда, көлемде және шарттарда тендерлік өтінімді кепілдікті қамтамасыз етуді енгізбесе;
3) осы тендерлік өтінім тендерлік құжаттаманың талаптарына сәйкес келмесе;
4) әлеуетті өнім берушілердің тендерлік өтінімдерінің бағасы сатып алу үшін бөлінген сомадан артық болса, тендерлік өтінімді қабылдамайды;
33. Тендерлік комиссия мынадай жағдайларда:
1) осы Ережеде көзделген жағдайларды қоспағанда, тендерге қатысу үшін біліктілік талаптарын қанағаттандырған екіден кем әлеуетті өнім беруші тендерлік өтінім бергенде;
2) барлық ұсынылған тендерлік өтінімдер тендерлік құжаттаманың талаптарына сай келмейді деп қабылдамағанда;
3) тендерге қатысуға тек бір әлеуетті өнім беруші ғана өтінім берсе, тендерді тұтастай немесе оның қандай да бір лоты өтпей қалды деп таниды.
34. Тендерлік комиссия тендерге қатысу үшін қабылданған тендерлік өтінімдерді бағалайды және салыстырады әрі ең төмен баға негізінде жеңімпаз өтінімді айқындайды.
35. Тендерлік комиссия тендерлік өтінімдер салынған конверттер ашылған күнінен бастап он күнтізбелік күн ішінде тендер қорытындысының хаттамасын ресімдеу жолымен тендер қорытындысын шығарады.
36. Тендерге қатысқан әлеуетті өнім беруші Қазақстан Республикасының заңнамасында белгіленген тәртіппен тендер қорытындысына шағым жасай алады.

3. Басымдық беру шарттары

Отандық тауар өндірушіні қолдау

37. Егер осы Ереженің 7-тармағы 1) тармақшасының екінші және үшінші абзацтарында көзделген тәсілдермен дәрілік заттарды, профилактикалық (иммундық-биологиялық, диагностикалық, дезинфекциялық) препараттарды, медициналық мақсаттағы бұйымдар мен медициналық техниканы сатып алу кезінде әлеуетті өнім берушілер ретінде тек сол бір лот бойынша екі және одан көп отандық тауар өндірушілер қатысқан жағдайда, онда тапсырыс беруші осы лот бойынша отандық тауар өндірушілердің ғана баға ұсыныстарын қарайды.
Егер тендерде қандай да бір лот бойынша отандық тауар өндіруші болып табылатын әлеуетті өнім берушінің осы Ереженің талаптарына сәйкес келетін бір өтінімі берілсе немесе әлеуетті өнім берушінің екі және одан көп өтінімі берілсе, оның біреуі - отандық тауар өндіруші болып табылатын әлеуетті өнім берушінің осы Ереженің талаптарына сәйкес келетін өтінімі болса, онда комиссия тендерді бұл лот бойынша өтпеген деп жариялайды (өтініш берілген көлем шеңберінде), ал тендерді ұйымдастырушы бір көзден сатып алу тәсілімен отандық тауар өндіруші болып табылатын осы әлеуетті өнім берушіден сатып алуға көшеді.
Отандық тауар өндіруші – Қазақстан Республикасының резиденті болып табылатын және пайдалануға (қолдануға) дайын, уәкілетті орган тауардың өндірісі туралы ішкі айналымға арналған «CT-KZ» сертификатымен расталған жеткілікті қайта өңдеу критерийлеріне сәйкес толықтай Қазақстан Республикасында өндірілген және өңделген тауар өндіретін кәсіпкерлік қызметті жүзеге асыратын заңды және жеке тұлға.


6-бөлім. Сатып алу туралы шарт жасасу 
38. Тендерді ұйымдастырушы тендердің қорытындылары шыққан күнінен бастап бес күнтізбелік күн ішінде әлеуетті - өнім берушіге осы тендерлік құжаттаманың 7-қосымшасына сәйкес нысан бойынша жасалатын сатып алу туралы қол қойылған шартты жібереді.

39. Сатып алу туралы шарт, егер Қазақстан Республикасының заңнамалық актілерінде өзгеше көзделмесе, оған тараптардың уәкілетті өкілдері қол қойған сәтінен бастап күшіне енеді.
40. Тендердің жеңімпазы қол қойылған сатып алу туралы шартты алған сәттен бастап он жұмыс күнінің ішінде қол қояды немесе тендерді ұйымдастырушыны келіспеушіліктері туралы немесе шартқа қол қоюдан бас тартатындығы туралы жазбаша хабардар етеді.
41. Егер тендердің жеңімпазы болып танылған әлеуетті өнім беруші тендерді ұйымдастырушыны келіспеушіліктері туралы хабарламай, осы тендерлік құжаттаманың 40-тармағында белгіленген мерзімде фармацевтикалық қызметтер көрсету туралы шартқа қол қоймаса, тендерді ұйымдастырушы жеңімпаз ұсынысынан кейін ұсынысының артықшылығы екінші болып табылатын тендердің басқа қатысушысымен сатып алу туралы шарт жасасуға құқылы, бұл тендердің қорытындысы туралы хаттамамен расталады.
42. Өнім берушіні таңдауға негіз болған (баға, сапа) ұсыныстар мазмұнын өзгерте алатын сатып алу шартының жобасына немесе қол қойылған сатып алу туралы шартқа қандай да бір өзгерістер және (немесе) жаңа талаптар (бағаны азайтуды қоспағанда) енгізуге жол берілмейді.
Өнім берушіні таңдау үшін негіз болған баға мен сапасын өзгертпеген жағдайда және басқа жағдайларда сатып алу туралы шарттың жобасына немесе қол қойылған сатып алу туралы шартқа сатып алу көлемін өзгерту бөлігінде өзгерістер енгізуге жол беріледі.
43. Тендерді ұйымдастырушы сатып алу туралы шартқа қол қойылғанға дейін шарт сомасын азайту мақсатында тендердің жеңімпазы деп танылған әлеуетті өнім берушімен келіссөз жүргізуге құқылы. Әлеуетті өнім беруші мұндай азайтуға келіспеуге құқылы, бұл ретте тапсырыс беруші сатып алу бойынша тендердің жеңімпазы деп танылған әлеуетті өнім берушімен шартқа қол қоюдан бас тартуға құқығы жоқ.
Егер сатып алу туралы шартты орындау үдерісінде осыған ұқсас сатып алынатын тауарлардың бағалары азаю жағына өзгерген жағдайда тендерді ұйымдастырушы мен өнім берушінің өзара келісімі бойынша сатып алу туралы шартқа осы тармақтың ережелері ескеріле отырып, тиісті өзгерістер енгізілуі мүмкін.
7-бөлім.  Шартты орындауды қамтамасыз етуді енгізу тәртібі
44. Сатып алу туралы шартты орындауды қамтамасыз етуді өнім беруші шарт күшіне енгеннен кейін шарттың жалпы сомасының үш пайызы мөлшерінде он жұмыс күні ішінде енгізеді.
45. Сатып алу туралы шартты орындауды қамтамасыз ету мынадай түрде ұсынылуы мүмкін:
1) банкте орналастырылатын ақшалай кепілдік;
2) Қазақстан Республикасының Ұлттық Банкінің нормативтік құқықтық актілеріне сәйкес берілген банк кепілдігі.
Ақшалай кепілдік түрінде шарттың орындалуын қамтамасыз етуді әлеуетті өнім беруші тендерді ұйымдастырушының тиісті шотына салады.
Егер шарттың сомасы тиісті қаржы жылына екі мың есе айлық есептік көрсеткіш мөлшерінен аспаған жағдайда, шартты орындауды қамтамасыз ету енгізілмейді.
46. Ұйымдастырушы осы шарт бойынша өз міндеттемелерін толық және тиісті түрде орындағаннан кейін және шартта көрсетілген мерзімде немесе өнім берушінің міндеттемелерін толық орындаған сәттен бастап, егер бұл мерзім шартта көрсетілмеген жағдайда, бес жұмыс күн ішінде ұйымдастырушы өнім берушіге енгізілген шартты орындауды қамтамасыз етуді қайтарып береді.
47. Егер өнім беруші шарт бойынша өз міндеттемелерін орындамаған немесе тиісті түрде орындамаған жағдайда (тауарды жеткізу мерзімін бұзғанда, сапасыз тауар жеткізсе, шарттың басқа да шарттарын бұзғанда) және/немесе шартпен қарастырылған айыппұл санкцияларын төлеген жағдайда ұйымдастырушы Қазақстан Республикасының азаматтық заңнамасына сәйкес өнім беруші енгізген шарттың орындауды қамтамасыз етуді ұстап қалады.
__________

